
ZAKON 
O IZMJENAMA I DOPUNAMA ZAKONA O MIKROKREDITNIM 

ORGANIZACIJAMA 
 
 

Član 1. 
 
U Zakonu o mikrokreditnim organizacijama („Službene novine Federacije BiH“ broj: 
59/06, u daljem tekstu: Zakon), u članu 4. iza stava (2) dodaje se novi stav (3) koji 
glasi: 
 
„(3)  Mikrokreditna organizacija ne može odobriti kredit korisniku kredita ako je već 

kreditno izložen kao sudužnik kod iste mikrokreditne organizacije i/ili grupe lica 
povezanih sa mikrokreditnom organizacijom te ako bi odobravanjem novog 
kredita ukupna izloženost tog korisnika prelazila ograničenja iz stava (1) ovog 
člana.“. 

 
Dosadašnji stav (3) postaje stav (4).  
 

Član 2. 
 
Iza člana 24. dodaje se novi član 24a. koji glasi: 
 

„Član 24a. 
 
Mikrokreditno društvo, pored poslova iz člana 15. Zakona, može obavljati i sljedeće 
poslove: 
 
a) pružanje platnih usluga u skladu sa propisom o platnim uslugama i 
b) izdavanje elektronskog novca u skladu sa propisom o elektronskom novcu.“.  
 

Član 3. 
 
Član 45. mijenja se i glasi:  
 

„Član 45. 
 
(1)  Mikrokreditna fondacija prestaje na način i u slučajevima utvrđenim njenim 

osnivačkim aktom i/ili statutom, propisom o udruženjima i fondacijama i 
Zakonom. 

 
(2)  U slučaju utvrđivanja razloga za prestanak rada mikrokreditne fondacije iz člana 

22. Zakona, Agencija donosi rješenje o oduzimanju dozvole za obavljanje 
poslova mikrokreditiranja. 

 
(3)  Danom pravosnažnosti rješenja iz stava (2) ovog člana, Agencija rješenje 

dostavlja mjesno nadležnom sudu prema sjedištu mikrokreditne fondacije i 
ministarstvu nadležnom za registraciju fondacija, radi pokretanja postupka 
likvidacije u skladu sa odredbama propisa kojima se uređuje likvidacioni 
postupak. 

(4)  Otvaranje i provođenje stečajnog postupka nad mikrokreditnom fondacijom vrši 

se u skladu sa odredbama propisa kojim se uređuje stečajni postupak. 
 
(5)  Troškove postupaka pokretanja likvidacije ili stečaja snosi mikrokreditna 

fondacija. 
 

Član 4. 
 
Član 46. mijenja se i glasi:  
 

„Član 46. 
 
(1)  Donirana sredstva, koja podrazumijevaju sredstva donirana mikrokreditnim 

fondacijama za kreditni fond, ne ulaze u likvidacionu ili stečajnu masu. 
 
(2)  U slučaju da imovina mikrokreditne fondacije nad kojom se provodi likvidacioni 

postupak nije dovoljna za izmirenje obaveza, likvidator je dužan izmiriti 
potraživanja povjerilaca srazmjerno njihovim učešćima u potraživanjima. 

 
(3)  Nakon izmirenja obaveza mikrokreditne fondacije nad kojom se provodi 

likvidacioni postupak, ostatak imovine i donirana sredstva iz stava (1) ovog 
člana raspoređuju se na druge mikrokreditne fondacije odlukom likvidatora, uz 
prethodnu saglasnost Agencije. 

 
(4)  Po okončanju postupka likvidacije ili stečaja, nadležni sud Agenciji i nadležnom 

ministarstvu podnosi zahtjev za brisanje mikrokreditne fondacije iz registra 
fondacija. 

 
(5)  Agencija će propisati postupanje i upotrebu doniranih sredstava, kao i kriterije 

prema kojima će se vršiti raspoređivanje ostataka imovine i doniranih sredstava 
iz stava (1) ovog člana na druge mikrokreditne fondacije. 

 
Član 5. 

 
Ovaj zakon stupa na snagu narednog dana od dana objavljivanja u “Službenim 
novinama Federacije BiH“. 

